LOKALHISTORISK MØTE  1997

Hordaland sogelag arrangerte det 16. Lokalhistoriske møtet for Hordaland 5.- 7. september i Lyststedet ”Lyst og Fryd” i Damsgårdsgt. 174, Laksevåg, med 22 deltakarar.


Det lokalhistoriske emnet for møtet var skipsbyggingsnæringa i Hordaland og Bergen ca. 1800 – 1914. I tillegg drøfta møtet kva erfaringar lokallaga hadde gjort i høve til Kulturminneåret 1997.



Ved opninga av møtet fredag 8. september, heidra årsmøtet Klara Elisabeth Hartveit med prisutdeling i høve av at fru Hartveit vann landskonkurransen for den beste Minneoppgåva for eldre 1995/96.


Til å føredra om skipsbygginga i Hordaland freda kveld hadde styret invitert forskar Nils Kolle, Universitetet i Bergen. Uheldigvis måtte Nils Kolle melda avbod på kort varsel på grunn av sjukdom. Føredraget måtte difor gå ut, og styret vedtok difor å flytta føredraget Egil Nysæter skulle ha laurdag føremiddag fram til fredag kveld. Egil Nysæter føredrog over emnet Kulturminneåret 1997, der han peika på at føremålet med Kulturminneåret var å skapa glede over kulturminna, der ein ville prøva å utvikla modellar for samarbeid mellom institusjonar, organisasjonar, enkeltpersonar og å synleggjera kulturminne og kulturverdiar. Sjølv om ikkje kulturminneåret var over enno, kunne ein alt no slå fast at aktiviteten hadde vore overveldande og at vi kanskje hadde sett ei endring til det betre kva galdt kulturvern, Den største satsinga var Kulturminnestafetten som starta i Finnmark, og skulle enda i Oslo 21.september. Stafetten var innom i Hordaland i byrjinga av august. Nysæter understreka sterkt at det var viktig at sogelaga i Hordaland fylgde opp den interessa og aktiviteten vi hadde sett i året som gjekk.



Laurdag føremiddag føredrog Hans Jakob Ågotnes om skipsbyggingsverksemda på Laksevåg i ljos av omstillings av norsk skipsfart ca. 1850 – 1914.  Reiarane i Bergen var dei leiande i omstillinga i Noreg, og Ågotnes peika på at nybygginga av skip sjeldan gjekk med overskot. Det var m.a. reparasjonane verfta tente pengar på til å oppretthalda drifta.  Ågotnes understreka at drifta på Laksevåg var ein stor og viktig industriarbeidsplass i Bergen, men at arbeidsrytmen på eit verft ikkje var maskinbestemt og at byggings- og reparasjonsverksemda inneheld svært mykje arbeid som hadde preg av handverk og stilte store krav til yrkesdugleik.


Møtet oppheld seg mykje ved dei lokale laga sine erfaringar i året som var gått og på kva møte dei hadde vore involverte i Kulturminneåret. Denne drøftinga heldt fram og laurdag ettermiddag.


Laurdag ettermiddag arrangerte Laksevåg Kulturhistoriske Forening kulturhistorisk vandring på Laksevåg.  Etter omvising på det kulturhistoriske museet til foreininga på Laksevåg vita deltakarane Damsgård Hovedgård.  Byvandringa enda opp med omvising i Laksevåg kyrkje.

